
Aallatippoq 12:36 

Naammassivoq: 14:17 

 

Peqataasut: 

 

Inuit Ataqatigiit 

 

Nivi Heilmann Efraimsen 

 

Siumut 

Gedion Lyberth 

Aqqalu Skifte 

 

 

Naleraq 

 

 

Nalunaaruteqarlutik peqataanngitsut: 

 

Barnabas ca. 13:12 missaani telefonikkut peqataalerpoq. 

 

Nalunaaruteqaratik peqataanngitsut: 

 

Karl Lyberth 

Imm. 01  Oqaluuserisassat akuersissutigineri 

  Akuersissutingineqarpoq 

 

  

Imm. 02  Allaffeqarfimmit paasissutissiineq 

 

Allaffeqarfimmiik nalunaarutissat – OTM Maniitsoq 

 

 Aqqusinilerisut paaqqinnittarfiit pinnguartarfiinik aputaajaaneq ingerlappaat. 

 Kuuffiit sermiiarneqassapput. 

 ESANI-p umiarsuaa saviminikunik aallernikuuvoq. 

 Ikuallaavimmiik eqqakkat ulorianartut pillugit kursuseriartoqarnikuuvoq. 

 Atammimmi eqqaavissuarmi poortuiartortitsinissaq pilersaarusiorneqartoq. 

 Paaviaaneq suliariumannittussarsiuunneqarpoq. 

 Kloak-inik spulerineq suliariumannittussarsiuunnissaanut piareersarneqarpoq. 

 Anlægsmedarbejderi 1. maj atorfinissaaq. 

 Kangaamiut atuarfiat suliariumannittussarsiuunneqarpoq. 

 Atammimmi inuusuttunut inissiassat suliarineqarput.  

 

 

Sisimiut. 

Esani Sisimiuniinnerani olie puukui nassiunneqarput, suliat sinneri pissusissamisut ingerlapput. 

Illoqarfimmi pilersaarusiortumik pissarsiortoqarpoq. 

Imm. 3.1 Teknikkeqarnermut Avatangiisinullu ataatsimiititaliamut ukiup sisamarterutaani 

siullermi aningaasaqarnermut nalunaarusiaq – Ingerlatsinermi Sanaartornermilu 

suliat. 

Journalnr. 06.01.02 
 

2023-mi ukiup sisamararterutaanut siullermut nalunaarusiaq siulleq 05-04-2023 tungaanut 

nalunaarsuinernik ilalerlugu naatsorsorneqarpoq. 

 

Ingerlatsinermut kisitsit pingaarnerit 
Teknikkeqarnermut Avatangiisinullu immikkoortortami ingerlatsinermut immikkoortortami ukiup 

qaammataanut siullernut pingasunut atuinermut procenti 109,19 procentinik aningaasanngorlugu 

19.384.267 koruuninik takussutissiivoq.  

  

 
 

Sisimiuni Maniitsumilu ingerlatsinermut immikkoortortat 

Sisimiuni ingerlatsinermut immikkoortumi atuinikiffiulluni atuinermut procenti 93,17 procentimiippoq. 

Sanaartornissamut toqqavinnut akileraarutit aamma anartarfilerinermut akiliutit ilanngaatigigaanni, 

ingerlatsinermi atuineq122,9% -imiippoq. Aqquserngit nivannerinut aningaasartuutit 1. Aamma 4. 

Kvartal-imut immikkoortinneqartartut, atuinerunermik ersersitsipput.  

 

Ikuallaavik 211 procentiukannersunik atuiffiuvoq, tamannalu 2022 decembarimit 2023-mi februaarip 

tungaanut pujoorfimmi unittooqqanermik patsiseqarpoq. Unittoorneq ungasianit kissamik tunisinermut 

unittooqqanerullu ingerlanerani eqqakkanik nassuissuinermut atatillugu isertitassaraluanik 

annaasaqarnermik malitseqarpoq.  Ukiup sisamarterutaata aappaat nallertinnagu ikuallaavimmi 

aningaasaqarnikkut pissutsit pillugit tamakkiisumik takunnissinnaalernissaq allaffeqarfiup 

naatsorsuutigaa. 

 

Maniitsumi atuinermi procenti 144 procentimiippoq. Atuivallaarnermut peqqutaasoq annertunerusumik 

eqqaavilerinermit anartarfilerinermillu isertitassat amigaataasut peqqutaanerupput. Atuineq 812,82% 

procentiukannerpoq. 

 

Taakku saniatigut ikuallaavimmi atuineq 156 procentiukannerpoq. Saviminikunik eqqakkanik ESANI 

umiarsuaanik saviminikut eqqakkat 400 tons missaaniitut nassiunneqarnikuusunut atatillugu eqqagassanik 

suliaqarnermut immikkut aningaasartuuteqartoqarnikuuvoq. 

 



Teknikkeqarnermut ataatsimiititaliap April-ip 5-ni 2023 ileqquusumik ataatsimiinnerani 03/2023 

Imaqarniliaq  

 

 

 

5 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

 
 

 
 
 

Sisimiuni Maniitsumilu qatserisartoqarfiit 
Qatserisartoqarfik atuinermut procentimi 99,39 procentimik takutitsivoq, atuinerlu aningaasaliissutit 

malillugit ingerlanneqartoq takuneqarsinnaalluni.  

Sisimiuni Maniitsumilu ingerlatsinerup qatserisartoqarfiullu 

iluani akissarsiat 
Ukiup sisamararterutaata siullianni akunnermusialinnut qaammammusialinnullu anillatsitat 

misissuataaraanni atuineq 117%-imiippoq, taamaasillunilu sippuilluni atuisoqarsimasoq 

takuneqarsinnaavoq. 

 

Sisimiuni Ingerlatsinermut immikkoortortaq missiliuut malillugu ukiup naanerani 31,38%-imik 

atuivallaarfiussaaq. Atuiffik SIS Drift Teknisk 562040800-Fællesværksted, ukiup naanerani 2 mio. kr.-

inik sippuiffiusussatut isikkoqartut misissorneqassapput. 

 

Bussinik ingerlatsinerup ataani 2022-mi missingersuutitigut iluarsiissutit ukiuni missiliuuteqarfiusuni 

systemimi iluarsineqarnikuusimanngillat, tamannalu ukiup naanerani 1,9 mio. koruuninik 

nikingatitsissaaq. 

 

Itillimi eqqaavilerisarneq anartarfilerisarnerlu suliariummannittussarsiuunneqarnerata kingorna 

immikkoortunut tigoqqitanut akunnermusialinnut missingersuutit 500 t. koruuniupput, taakku ilassutitut 

aningaasaliissutitut qinnuteqaatigineqassapput. 

 

Maniitsumi ingerlatsineq missingersuutit iluanni ingerlavoq akissarsianilu -330.833 kouruuninik 

atuinikinneruffiulluni. Allaffimmi sanaartornermi suleqataasutut atorfik inuttaqanngilaq. 

Aqqusinilerisunut akissarsiat aammattaaq atuinikinneruffiupput, tamannalu naatsorsuutaareerpoq, 

sulisunik amigaateqarneq pissutigalugu sulisunik amerlassusiliineq naammassissallugu 

ajornakusoornikuummat. 

Sanaartornermik ingerlatsinerit 
 

03-04-2023-mi sanaartornermut missingersuutini 8,7 mio. koruunit atorsimaneqalereerput, 

sanaartornermut missingersuutit 11,38 procentianik pivisunngortitsinerulluni. 2022-mi sanaartornermut 

aningaasaliissutinik atorneqanngitsunik nuussinerit nalunaarsuutinut ilanngunneqarnikuunngillat, 

taamaalillunilu eqqortumik takutitsinani. 

 

Sisimiunut tunngatillugu 2023-mi marsimi sanaartornermik atortulersuutinullu suliat angisuut killiffii 

tassaapput: 

Sarfannguani illu tamatigooqoq, betorngimik toqqaviani qisuit sukat ikkussuunneqareerput, natia 

aallartinneqarpoq ukiuuneranili uninngagallarpoq. Pisiortorfimmiit qisuit atortussat tikereerput 

Sisimiunilu quersuup eqqaani inissisimallutik. 

Kommunip pilersaarusiorfigineqarnerani tapiliussami 19-imi sanaartorfissagissaaneq 

naammassineqangajalerpoq, ukiuunerani uninngavoq, aqqusineq aasamut asfalterneqassaaq. 

Akiani kommunip pilersaarusiorfigineqarnerani tapiliussami 30-mi sanaartorfissagissaaneq ukiuunerani 

uninngavoq, kuuffissuaq naammassineqangajalerpoq, imermik innaallagissamillu pilersuinermut aqqutit 

aasamut suliarineqassapput. 

Ilinniartut ineqarfianni sanaartorfissagissaaneq ukiuunerani uninngavoq, aasamut aqqusinermi qullersuit 

ikkussuunneqassapput. 

Berthelsenip Aqq.-taani, Karl Sivertsenip Aqq.-taani aamma Jaakunnguup Aqq.-taani kuuffissuarnik 

nutarterinerit kuuffissuillu nutaat ukiuunerani uninngapput. 

Kangerlussuarmi utoqqarnut inissiat marluk immikkoortoq 1 illup iluinik inaarsaasoqarpoq. 

Kangerlussuarmi utoqqarnut inissiassanut tulliuttunut marlunnut immikkoortoq 2 toqqavissaa 

suliarineqareerpoq, sanaartorneq ukiuunerani uninngavoq aammalu umiarsuarmik siullermik 

sanaartornermi atortussat tikinnissaat utaqqineqarput. 

Sisimiunit imeqarfiup killeqarfia aqqusaarlugu kangerluarsunnguamut ATV-nut aqqummi immikkoortoq 

2-mik pilersaarusiaq naammassivoq entreprenørinullu neqeroorusiugassanngorlugu nassiunneqarluni. 

Sisimiut - Kangerlussuup akornanni aqqusinermik sioraasumik pilersaarusiorneq pilersaarutitut 

siunnersuusiornermik ingerlavoq aammalu kangerluarsunnguup qinnguanit Kangerlussuarmut 

ingerlaarfimmik drone atorlugu uuttortaanerni misissueqqaarnissat siunnersortitut suliffeqarfinni 

neqerooruteqartitsivigineqarput. 

Kulturikkut illorsuaq Nipilersornermik ilinniarfilerlugu Atuakkanillu atorniartarfilerlugu illup iluani 

inaarsaanernik ingerlatsivigineqarpoq. 

Atuartut ineqarfiginikuusaanni / Misi-allaffiani B-904 allilerlugu meeqqanut inuusuttunullu ulloq 

unnuarlu paaqqinnittarfittut aaqqissuussassamut sanaartornissamut pilersaarummik 

suliaqarfigineqareerpoq pilersaarusiornertassaalu suliffeqarfinnut siunnersortaasunut 

neqeroorusiassanngorlugu nassiunneqareerluni.  

 

Maniitsumi 2023-mi marsimi sanaartukkanut atortulersuutinullu annertunerusunut tullinnguuttunut 

killiffik: 

Meeqqat illuannut marlunnik initalerlugu Ilaqutariinnik Inerisaavimmi marlunnik quleriilinnik 

ilusilersuineq pilersaarusiorneqareerpoq entreprenørinilu neqeroorusiassanngorlugu nassiunneqareerluni. 

Namminersorlutik Oqartussanit tamakkiisumik utertitsissutigineqartussaasumi suliami tassani ERP-mik 

suliniummik immikkuullarissumik pilersitsisoqassaaq. 

Ungusivimmi Inuussutissarsiuteqarfimmilu sanaartorfissagissaanerit ukiuunerani uninngagallarput. 

Kangaamiuni atuarfimmik nutarterinissaq naammassillugu pilersaarusiorneqareerpoq sanaartornermilu 

suliassartaa entreprenørinut neqeroorusiassanngorlugu nassiunneqareerluni. 

Kilaaseeqqap atuarfianik nutarsaanermut ilassusiinermullu siunnersortimik 

isumaqatigiissusiortoqarnikuuvoq aammalu atuarfimmik atuisunik workshoppimik 

ingerlatsisoqarnikuulluni, takuuk taanna pillugu ullormi ataatsimiititaliami oqaluuserisassaq alla. 

Atammimmi inuusuttunut inissiat pingasut ingerlapput, nappaanersiortoqarnikuuvoq illumillu matusinerit 

ingerlapput. 

Unnuartuumut ataani kuuffissuarmik nutaamik Maniitsup kitaanut kuuffissualiorneq ukiuunerani 

uninngavoq. 

 

Immikkoortuni marluusuni illuutinik nutarterinermut aamma avatangiisinik pitsanngorsaanermut 

aningaasaliissutit atorlugit sanaartugassatut suliassat ingerlaavartumik ingerlateqqinneqarput. Silami 

sunngiffimmi sammisanut kiisalu aalisartut piniartullu atugaannik pitsanngorsaanermik suliaqarneq 

ukiuunerani uninngavoq. 

 

Innersuussut 

Teknikkeqarnermut Avatangiisinullu immikkoortortap Teknikkeqarnermut ataatsimiititaliamut 

innersuussutigaa: 

 

2023-mi ukiup sisamararterutaanut siullermut Teknikkeqarnermut, Pilersuinermut Sanaartornermullu 

nalunaarusiaq akuersissutigineqassasoq. 

 

Aalajangiineq 

 

Innersuussut akuersissutingineqarpoq. 

  



Teknikkeqarnermut ataatsimiititaliap April-ip 5-ni 2023 ileqquusumik ataatsimiinnerani 03/2023 

Imaqarniliaq  

 

 

 

10 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Imm. 3.2 Ingerlatsiviup naatsorsuutai 2022 – Teknikkeqarnermut ataatsimiititaliaq 

Journalnr. 06.03.01 
Tunuliaqutaq 

Immikkoortortaqarfiit ataasiakkaat namminneq immikkoortortaminnut naatsorsuutinik akisussaaffeqarput 

aammalu naatsorsuutit inerneri oqaaseqaatillu nammineq ataatsimiititaliarisamut, uani 

Teknikkeqarnermut ataatsimiititalimut saqqummiunneqartussaapput. 

 

2022-mut Teknikkeqarnermut ataatsimiititaliamut Naatsorsuutinut nalunaarusiamik 

suliaqartoqarnikuuvoq (ilanngussaq 1), suliami saqqummiussami matumani inernera tamakkiisoq 

saqqummiunneqarluni. 

 

Maleruagassatigut tunngavigisaq 

- Kommunit Namminersorlutillu Oqartussat missingersuutaat naatsorsuu­taallu pillugit Inatsisartut 

Inatsisaat nr. 26, 28. november 2016-imeersoq 

- Kommunit Namminersorlutillu Oqartussat missingersuutaat naatsorsuutaallu pillugit Inatsisartut 

inatsisaata allanngortinneqarnissaa pillugu Inatsisartut inatsisaat nr. 13, 1. december 2021-

meersoq, Kommunit Namminersorlutillu Oqartussat naatsorsuutaat pillugit Namminersorlutik 

Oqartussat nalunaarutaat nr. 6, 20. januar 2022-meersoq. 

 
 

Pissutsit atuuttut 
Naatsorsuinerit inernerisa takutippaat, ingerlatsinermi naatsorsuutit 70,4 mio. koruuninik 

annertussusseqartut, tassa imaappoq 69,9 mio. koruuninik missingersuutaasunut sanilliullugu 479 t 

koruuninik atuivallaartoqartoq. 

 
2022-mi ataatsimiititaliaq 61,3 mio. koruuninik missingersuuteqaqqaarnikuuvoq ukiup ingerlanerani 11 mio. 

koruuninik qaffanneqarnikuusunik. Missingersuutit ukiumut atueriaatsimut assingulerlutik 

nalimmassarneqarnissaat ilassutitut aningaasaliissutinut peqqutaasoq annerpaanikuuvoq. 
 
Ilassutitut aningaasaliissutitut ingerlatsinermi tapiissuterpiaat katillugit 3,1 mio. koruunitut 

annertussuseqarnikuupput. 

Ilassutitut aningaasaliissutitut isertitassatut missingersuutinit missingersuutinik iluarsiissutit 3,8 mio. 

koruuninik annertussuseqarnikuupput. 

Ilassutitut aningaasaliissutitut aningaasartaqanngitsumik -1,6 mio. koruuninik sipaarniartoqarpoq. 

Immikkoortortat allat missingersuutaanit kiisalu oqimaaqatigiissutinut atuiffiinnit missingersuutitigut 

katillugit 5,4 mio. koruuninik nuutsisoqarpoq. 

 

Eqitsit1. Teknikkeqarnermut ataatsimiititaliamut aningaasaqarnikkut takussutissiaq 

Sanaartorneq 

Sanaartornermut naatsorsuutit 65,6 mio. koruuninik annertussuseqarput, atuineq missingersuutinik 

iluarsissutitallit 2022-mi 283,4 mio. koruuniupput. 

206 mio. koruuninik 2023-mut ulloq 17.02.2023 nusutsineq tunngavigalugu, sanaartornermi 

aningaasaliissutinik atorneqanngitsunik nuutsisoqarnissaanik qinnuteqartoqarpoq. 

Sisimiuni kommunip illuutaanik nutarsaanermut 9,9 mio. koruuninik kiisalu Maniitsumi 2,6 mio. 

koruuninik atuisoqarpoq. Ukiumut naatsorsuutinut illuutit atortulersuutillu pillugit allakkiamik 

paasissutissiissummik suliaqartoqarnikuuvoq. 

Sanaartugassatut pilersaarutini naammassisunut aningaasaliissutit aningaasartaannut aningaasanullu 

sinneruttunut, sanaartornermi aningaasaliissutini atorneqanngitsunik 11 mio. koruuniusunik 

nuutsisoqarnissaanik qinnuteqartoqanngilaq. Illunik nutarsaanernut, Sunngiffimmi silami 

atortorissaarutinut, Avatangiisinillu tapiissutinut ukiumut aningaasaliiffigineqartartunut 

atunngitsuukkanut nuutsinissaq qinnuteqaatigineqanngilaq, ukiumoortumik ingerlatsinermut 

aningaasaliissutaanerorpasimmata aammalu Ingerlatsinermut immikkoortortamit Sunngiffimmilu 

immikkoortortamit ingerlanneqartuullutik. Suliniutinut naammassisanut inaarutaasumillu akileriikkanut 

aningaasanik atunngitsuukkanik nuutsisoqarnissaanik qinnuteqartoqanngilaq. 

 

Naatsorsuutitigut nikingassutsit sanaartugassatut suliniutini attuumassutilinnut sanaatornermut 

naarsorsuutini suliarineqassappput. Sanaartugassatut suliani quliusuni 2015-2019-ip akornani 

naammassineqartunut sanaartornermi naatsorsuutinik suliaqartoqarpoq. 

Sanaartugassatut suliani taakkunani qulini tamanut kommunimut atuivallaarneq 2 mio. koruuniuvoq 

kommunip aningaasaliissutaanit tamakkiisumit 2,3 procentilluni, taakkunannga Nalunnguarfiup 

nutarsarneqarneranut atuivallaarneq kisimiilluni 2 mio. koruuninik annertussuseqartoq, taanna illuutinik 

nutarsaanermut ERP-mi suliniummi 500001-mit aningaasartuutinik kukkusumik atuiffilersuinermik 

peqquteqarpoq. 

Sanaartugassatut suliassanut namminersorlutik oqartussanik tapiiffigineqartussamik aningaasanik 

neriorsuutaasunit tamakkiisunit 68.409.600 koruniusunit 67.619.438 koruunit procentinngorlugu 98,8 

procentit utertinneqarnikuupput, utertitassanut allanut qinnuteqarnissamut aningaasartuutinut 

ilanngussassanik allanik peqarnikuunnginnera pissutigalugu. 

 

 

Atuilluartuunissakkut kingunerisinnaasai 

Kingunissaqanngilaq 

 

Aningaasaqarnikkut allaffissornikkullu kingunerisinnaasai 

Naatsorsuutit missingersuutinut sanilliullugu 479 t koruuninik procentinngorlugu 0,68 procentinik 

atuivallaartoqarneranik takutitsipput. 

 

Missingersuutit sinaakkutaasa avataani akissarsiani atuinertut nalunaarsukkat misissorneqassapput. 2022-

mi ingerlatsinermut missingersuutinit aningaasanik nuutsinikkut akissarsianut missingersuutini 

atuivallaarnerit matussuserneqarnikuupput. 

 

Ingerlatsinermi missingersuutit tulluarsarneqarnikuupput, ilaatigut kommunip sannaviani maskiinanik 

attartortitsinermut ikuallaavimmiillu ungasianit kissamik tunisisarnermit isertitassatut missingersuutaasut 

3,8 mio. koruuniusut tulluarsarneqarlutik. 

Ikuallaavimmut, aputaajaatinik pisinermut, qimmilivinnut, upalungaarsimanermut kiisalu 

Kangerlussuarmi illu tamatigoortumik ammaqqammersumik ingerlatsinermut ingerlatsinermi tapiissutit 

qaffariarnerannut tutsinneqartuusunik ilassutitut aningaasaliissutitut ingerlatsinermi tapiissutit tamakkiisut 

3,1 mio. koruuninik annertussuseqarput. 

 

Katillugit 5,4 mio. koruuninik aningaasanik nuutsisoqarnikuuvoq, taakku Aningaasaqarnermut 

immikkoortumit 2,9 mio. koruunit, akissarsianik matussutissatut Illup iluani nuutsinerit 1,2 mio. koruunit 

aammalu ingerlatsinermut atuiffimmut atuiffinnik oqimaaqatigiissitsinermit nuutsinerit 2,2 mio. koruunit 

nuutsitaapput. 

 

Allaffeqarfiup naliliinera 

Allaffeqarfiup nalilerpaa, missingersuutit iluarsiiffigineqartut taamaalillutik atuinerpianut 

naapertuutilerlutik taamaaliornikkullu siunissami aningaasaqarneq aqunneqarluarnerulissasoq. 

 

 

Innersuussut 

Teknikkeqarnermut ataatsimiititaliamit akuereqqullugu Teknikkeqarnermut Avatangiisinullu 

immikkoortortap innersussutigivaa 

 

Teknikkeqarnermut ataatsimiititalimut 2022-mi ingerlatsinerup naatsorsuutigigallagai 

akuersissutigineqassasut 

 

Aalajangiineq 

Innersuussut akuersissutingineqarpoq. 

 

Ilanngussaq 

1. Teknikkeqarnermut ataatsimiititaliamut 2022-mi ingerlatsiviup naatsorsuutai 

Imm. 3.3 Isertitassanut missingersuutinik appaaneq – Maniitsumi ikuallaavik 

Journal nr. XX.XX.XX 
 

Tunuliaqutaq 

 

Aningaasaqarnikkut nalunaarutissanik misissuinermut atatillugu ikuallaaviup aningaasaqarnikkut 

inissisimanera Teknikkeqarnermut Avatangiisinullu immikkoortortap maluginiarpaa. 

Missingersuutinik isertitat oqimaaqatigiinnissaat una suliamik saqqummiussaq siunertaqarpoq. 

Ikuallaavik, eqqaavissuaq kiisalu eqqakkanik tigooraavik kommunip pigalugillu ingerlatarai. Suliat 

taakku ingerlanneri isertitaqarfiginerilu, aningaasaqarnikkut system-imi ataatsimoortillugit 563030300 – 

ikuallaavimmi allanneqartarput. 

 

Maleruagassatigut tunngavigisaq 

- Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-

meersoq. 

- Eqqakkat pillugit Namminersorlutik Oqartussat nalunaarutaat nr. 3, 7. januar 2021-imeersoq 

- Eqqagassalerinermut maleruaqqusaq - Maniitsup Kommuneani eqqagassalerinermut 

maleruaqqusaq 1. Qeqqata Kommuniata Nukissiorfiillu akornanni kissamik avitseqatigiinneq 

pillugu isumaqatigiissut. 

 

Pissutsit atuuttut 

Kommunip ikullaavik, eqqakkanik tigoqqaavik eqqaavissuarlu ingerlatarivai. Ikuallaavik 2002-mi 

sanaartorneqarpoq. 

 

Sisimiuni Esani ikuallaavissaa nutaaq maannakkut 2025 aallartinnerani ingerlalissasoq pilersaarutaavoq, 

sulili suliassamut isumaqatigiissusiortoqarnikuunngimmat, ikuallaavimmik nutaamik ingerlatsilernissap 

kinguartinneqarnissaa ilimanaateqarpoq. Taamaattumik maannakkut ikuallaavik sivikinnerpaamik 2025 

tikillugu atorneqarsinnaanissaa pisariaqartinneqarpoq. 

 

Isertitat missingersuutinut ilanngullugit naatsorsorneqareerpata, ikuallaavik 2022-mut 2.388.302 

koruuninik missingersuuteqassaaq, ikuallaavik 2022-mi 600.000 koruunit missaaniittunik ukiullu siuliani 

1 mio. koruunit missaaniittunik atuivallaarnikuuvoq (eqitsit 1). Pingaarnerpaatut isigalugu, ikuallaavimmi 

sulisunut akunnermusialinnut aamma qaammammusialinnut kommuni aningaasanik atugassiinikuuvoq, 

taamaannerani naatsorsuutigineqarpoq ungasianik kiassarnermut kissamik tunisinermi aamma 

akiliutigisassanik akileeqqusissutinit isertinneqartunit ingerlatsineq matussuserneqartarumaartoq. 

 
Eqitsit 1. Ikuallaavimmut pingaarnertut missingersuutit aamma ingerlatsinermi angusat 563030300.  

Ukioq 2021 2022 

Missingersuutit 

iluarsisat 

2.388.302 kr. 2.388.302 kr. 

Piviusunngortitat 3.390.194 kr. 2.992.833 kr. 

Atuineq 

procentinngorlugu 

142% 125% 

Missingersuutit sinneri -1.001.892 kr. -604.531 kr 

Ikuallaavik ullormut eqqakkanik 10 tonsiusunik ikuallaasinnaasutut pilersaarusiorneqarnikuuvoq. 

Ikuallaassutilli pisinnaasani tamakkiisoq angunngisaannarnikuuaa, ikuallaavik 2022-mi 

agguaqatigiissillugu ullut tamaasa 5 tons missaaniittunik ikuallaasarpoq. Illoqarfiup nunaqarfiillu 

eqqagassaataasa annertussusaannut tunngatillugu, ikuallaaviup eqqakkat tiguneqartut tamaasa 

ikuallassinnaavai, kisianni eqqaavissuarmi sivisuumik uninnganikuusunik eqqakkanik nutaanngitsunik 

ikuallaasinnaanani. 

Kissamik pilersinneqartoq sinneruttoq ungasianit kissamik Nukissiorfimmut tunisaqarnermik 

pilersitsisarpoq. Ungasianit kissamik tunisaqarnermi akigitinneqartumut naatsorsuineq, uuliamik atuineq 

naapertorlugu akit aallaavigalugit pisarpoq, matumani Nukissiorfiit akinut allassimaffiutaa atuuttoq 

naapertorlugu aki nalimmassarneqartarluni. Nukissiorfiit akigitinneqartumut naatsorsuinermi akigititaa 

2021-2022-mi apparpoq, tassa Nukissiorfiit akigititaat nalimmassarneqarnikuummata. 

Ikuallaaviup ungasianit kissamik tunisineranit isertitassatut missingersuutit ukiumut 1.5 mio. koruuninut 

inissitaapput. 

Sanaartortut eqqagaannik, iluallanneqarsinnaasunik aamma akuutissanik eqqakkanik tigooraanermi, 

Qeqqata Kommuniata eqqakkanut akigititai aallaavigalugit naatsorsuisoqartarpoq, taanna ukiut tamaasa 

nalimmassarneqartarpoq. Eqqakkat aamma eqqakkat angisuut QK-ip 2022-imi eqqakkanut akigititaanut 

ilaanngillat. 

 

Ikuallaavik kissamit tunisassatut missingersuutaasunit 2021-mi taamaallaat 88 procentimik 2022-milu 68 

procentimik anguneqarnikuuvoq (eqitsit 2). Naatsorsuutit tamakkiisumik oqimaaqatigiisinneqarpata, 

isertitassat amigaataasut aningaasartuutinngortarput tamatumalu missingersuutitigut atuivallaarneq 

pilersittarpaa. 

 
Eqitsit 2 Ungasianit kissamik tunisinermut angusat. 

Ukioq 2021 2022 

Isertitassatut 

missingersuusiorneqartut 

1.500.000 kr. 1.500.000 kr. 

Isertitat piviusunngortinneqartut 1.332.564 kr. 1.016.889 kr. 

Isertitat procentinngorlugit 88% 68% 

Isertitat amigaataasut 167.436 kr. 483.111 kr. 

Missingersuutinik qaangiinermut 

tunngatillugu procentinngorlugu 

17% 80% 

 

2021-mut naatsorsuutit misissuataaraanni, missingersuutitigut sippuinerit annertunerpaartaat, maskiinanik 

atortulersuutinillu iluarsaassinernut atuisarnernit peqquteqartut takuneqarsinnaavoq. Iluarsaassinernut 

aningaasartuutit annertoorujussuit maskiinat nutaanngitsut taarsernissaat ukiuni arlalinni 

salliutinneqartarsimannginnerannik peqquteqarput, taamaalillunilu iluarsaassinernut ingerlatsinermut 

aningaasat ilarpassuinik atuineq aallartittarsimalluni. Aammattaaq ikuallaavimmut kingoraartissatut 

pigisat amerlasuut pigineqalersimapput, ajutoornermi uninnganissamut piffissaq sivikillisikkumallugu. 

 

Atuilluartuunissakkut kingunerisinnaasai 

Pisuni piviusunut naapertuuttumik missingersuuteqarnissaq atuilluartuuneruvoq. 

 

Aningaasaqarnikkut allaffissornikkullu kingunerisinnaasai 

Isertitassatut missingersuutinik 1.5 mio. koruuninit 1.1 mio. koruuninut appaaneq piviusorsiornerussaaq 

ukiumullu naatsorsuutini inernernik pitsanngorsaataassalluni, isertitassaraluaq amigaataasoq 

naatsorsuutini aningaasartuutitut inissisimalissammat. 

Allaffeqarfiup naliliinera 

Allaffeqarfik naliliivoq, ikuallaavimmut isertitassatut missingersuutit appartinneqartariaqaraluartut, 

taamaalillutik pisumut piviusumut naapertuutilerlutik. Ikuallaaviup qanoq issusaa pissutaalluni 

tunniussinnaasaa tamakkiisoq anguneqarnissaanut periarfissaqanngilaq aammalu isertitassanut 

missingersuutit suli qaffasippallaartut ukiumiit ukiumut missingersuutitigut sippuisarnermik 

malitseqartassapput. 

 

Innersuussut 

Teknikkeqarnermut Avatangiisinullu immikkoortortap Teknikkeqarnermut Avatangiisinullu 

ataatsimiititaliamut, Aningaasaqarnermut ataatsimiititaliamut Kommunalbestyrelsimullu akuereqqullugu 

innersuussutigaa, 

 

Ungasianit kissamik tunisinermit isertitassatut missingersuutaasoq ukiumi missingersuusiorfiusumi 2023-

2025-mi 1.100.000 koruuninut appartinneqassasoq. 

 

Aalajangiineq 

 

Innersuussut akuersissutingineqarpoq. 

 

Ilanngussaq 

1. XX – qulequtaq 

Imm. 3.4 Maniitsumi bussinik ingerlatsinerup kommunimit 

tiguneqarnera 

Journal nr. XX.XX.XX 
 

 

Tunuliaqutaq 

Ukiuni tallimani sivisussusilimmik bussinik ingerlatsinissamut allaffeqarfik neqeroortitsivoq, 

suliariumannittussarsiuussinermilu 19. januar 2023-mi ingerlanneqarneqartumi neqeroorutinik 

tigusaqartoqanngilaq. Suliariumannittussarsiuussinerup kingorna bussinik ingerlatsinerup kommunimit 

tiguneqarnissaa politikkikkut aalajangiunneqarpoq. Tamatuma kingorna ajornaquteqanngitsumik 

ikaarsaanissamut aaqqiissutissatut periarfissaasinnaasumik allaffeqarfik misissuivoq, bussinullu 

neqeroortitsinikuulluni. Bussinik ingerlatsinermik tigusineq sulisussanik atorfinitsitsinermik kiisalu 

biilinik inissiivimmik kiassagaasumik sanaartornissamik pisariaqartitsilernermik kinguneqassaaq. 

 

Maleruagassatigut tunngavigisaq 

Bussinik ingerlatsineq innuttaasunik kiffartuussinissamut inatsisitigut pisussaaffiunngilaq, taamaalillunilu 

nammineq qinigassaalluni. 

 

Pissutsit atuuttut 

Maannakkut bussinik ingerlatsinermit kommunip tigusinissaanut ajornaquteqanngitsumik 

ikaarsaanissamut periarfissanik, TAI entreprenørimik Ice Cube ApS-imik eqqartueqatigiillutik 

ataatsimeeqatigiipput. Isumaqatigiissutip naanerani bussinik ingerlatsinerup taamaatinnissaanut 

kissaateqarluni entreprenøri paasissutissiivoq. 

Ullumikkut bussinik ingerlatsinermi atorneqartartunik bussinik marlunnik, kingoraartissat, billetsinut 

atortut il.il., ataatsimut 221.900 DKK koruunilerlugit kommunimit tiguneqarnissaanut Ice Cube 

neqerooruteqarpoq. 2023-mi juunip aallaqqaataanit bussit tiguneqarnissaanut neqeroorut ilanngussaq 1-

imi takuneqarsinnaavoq, taakkulu isikkuatut isikkoqartillugit qularnaveequtitaqanngitsumillu 

tuniniarneqarlutik. Neqeroorummut tunngatillugu bussit ukiuni marlunni-pingasuni suli 

ingerlasinnaanissaannut iluarsartuussinermut 75.000 - 100.000 koruunit atorneqassasut maannakkut 

piginnittumit nalilerneqarpoq. 

 

Bussinik pioreersunik pisinikkut ajornaqutitaqanngitsumik ikaarsaartoqarsinnaanera ilimagineqarpoq. 

Piffissaagallartillugu bussinik ingerlatsisussanik atorfinitsitsisinnaaneq apeqqutaalluni, bussinik pisineq 

ikaarsaarnermik innuttaasunit/atuisunit malugineqarani bussinik ingerlatsineq ingerlaannarsinnaavoq. 

Bussit pioreersut Ice Cube Aps-imiit kommunip pisiarineqaraluarunigilluunniit, siunissami qaninnermi 

bussinik ikinnerpaamik marlunnik pisinissaq pisariaqassaaq. Allaffeqarfik Scania Busser A/S-imut 

neqeroorutinik piniarnikuuvoq, bussit inunnut 25-nut issiavissaqartut 1.650.000 koruuneqarlutik. Bussit 

marluk nassiunneqarneri ilanngullugit 3.800.000 koruunit missaanik akeqassapput. Nassiussineq 500.000 

koruunit missaanik naleqarpoq. Neqeroorut naapertorlugu bussinik nutaanik piniarnermit 

nassiunneqarnissaannut qaammatit arfineq-marluk - arfineq-pingasullu akornanni sivisussuseqarpoq. 

Ilanngussaq 2 takuneqarsinnaavoq. 

 

Unikkallarnerni, paarlaannerni, ullaakkut unnukkullu bussinik inissiivissanut sulisunik pisunullu 

assigiinngitsunut, bussinik ingerlatsinermut bussillu angallannerinut ajoqutaanngitsumik 

angallassissutissanik, bussinik aquttut biilinik pisariaqartitsissapput. Aqqusinilerisuni sammisanut allanut 

aamma atorneqarsinnaasut biilit illoqarfigisami biilinik tuniniaasartuni 300.000 DKK koruunit 

angullugit akeqarput. Ullumikkut aqqusinilerisut biiliutai amerlanngillat, aqqusinilerisunilu maannakkut 

sulisut biiliilu akuutinneqarneratigut ingerlatsinermut akornutaassaaq, ullummi tamaasa bussinik 

ingerlatsisoqartarpoq. 

 

Buskortinik tuniniaasarneq Sisimiunitut kalaalimineerniarfimmit nioqqutissanik tuniniaaffioreersumi, 

taamaalillunilu aningaasanik uninngasuuteqareersumik ingerlanneqarnissaa sulissutigineqassaaq. 

 

Bussit nutaat biilinut inissiivimmi kiassarneqartumi uninngatittarnissaat pisariaqarpoq, taamaattumillu 

ukiuunerani bussinik ingerlatsinerup qulakkeerneqarnissaanut bussinut marlunnut biilinik inissiivimmik 

pilersitsinissaq pisariaqarpoq. Kommuni ullumikkut kiassarneqanngitsumik quersuaqarfigisaani, 

Eqqaavimmut AMS-ip sulliviata eqqaani bussinik inissiisarfik inissinneqarsinnaavoq. Biilinik 

inissiisarfiup kingusinnerpaamik 2024-mi ukiaanerani naammassineqarnissaa pingaaruteqarluinnarpoq. 

Quersuup kiassagaanngitsup ingutserneqarnissaanut kiisalu biilinik inissiivimmik kiassagaasumik, 

assersuutigalugu qamussuarnit atortunullu allanut aamma atorneqarsinnaasumik pilersitsineq 5.5 mio. 

koruunit angullugit akeqarnissaat missiliuutigineqarpoq. 

 

2023-mi bussinik ingerlatsinissamut missingersuutit ukiumut 2.255.000 koruuniupput. Isumaqatigiissutip 

qaangiunnerata kingorna missingersuutit sinneruttut 1.300.000 koruunit missaaniinnissaat 

naatsorsuutigineqarpoq. Aningaasaliissutit taakku bussinik aquttunut tallimanut atorneqarsinnaassapput, 

bussinik ingerlatsisartut amerlassusaat entreprenørit atortagaattut amerlatigiinnarput, soorluttaaq bussinut 

billitsinik, atuisut saaffiginninnerinut kiisalu bussinik eqqiaanermik annertuumik allaffissornermi 

ingerlataqarsimasoq.  

 

Atuilluartuunissakkut kingunerisinnaasai 

Kommuunip innuttaasunut tamanut angallassinissamik neqeroorutaata atuilluartuunissaa 

qulakkeerneqassasoq. 

 

Aningaasaqarnikkut allaffissornikkullu kingunerisinnaasai 

Bussinik ingerlatsineq 563030800 Man ingerlatsineq teknikkikkut ataani inissisimavoq, 0402025003 

Bussit, tassannga Maniitsumi bussinik ingerlatsinissamut isumaqatigiissutit akilerneqartarlutik. 2023-mi 

Maniitsumi bussinut ingerlatsinissamut missingersuutit ukiumut 2.255.000 koruuniupput. Billetsit akii 

ullumikkutut qaffasissusaat paariinnaraanni ukiumut 0,8 mio. koruuninik isertitaqarnissaq 

naatsorsuutigineqarsinnaavoq. Maannakkut bussinik ingerlatsinermut missingersuutit kiisalu isertitassatut 

naatsorsuutigisat katinnerini ukiumut 3 mio. koruuninngussapput, bussinillu ingerlatsinermut 

missingersuutit ukiumut 300.000 koruuninik qaffaanermi tullinnguuttut matussuserneqarsinnaanissaat 

naatsorsuutigineqarpoq: 

a. Akissarsianut aningaasartuutit: 1,8 mio. kr. 

b. Bussinik aserfallatsaaliineq, orsussamik atuineq, eqqiaaneq il.il.: 1,5 mio. kr. 

 

”Pissutsit atuuttut” ataani nassuiarneqartutut kommunimit bussinik ingerlatsinerup tiguneqarnissaa 

piviusunngortissinnaaniarlugu, tullinnguuttutigut ilassutitut aningaasaliisoqarnissaanik 

pisariaqartitsisoqarpoq: 

1. Scania Busser A/S-imit RAL A/S-imiillu neqeroorutit naapertorlugit, bussit nutaat marluk 

assartorneqarneri ilanngullugit 3.800.000 DKK koruunit. 

2. Bussinik ingerlatsisareersumit bussinik marlunnik pisinermut 221.900 DKK koruunit, 2023-mi 

juunip aallaqqaataannit bussinik ingerlatsinerup ajornaquteqanngitsumik ikaarsaarnissamut 

qulakkeerisussat. 

3. Bussinik ingerlatsisinnaanermut aquttunut biilit pisariaqartut 300.000 DKK koruunit. 

4. Bussinut kommunillu atortuutaanut allanut biilinik inissiisarfik kiassagaasumut 5.500.000 DKK 

koruunit. 

 

Politikkikkut akuersissutigineqareerpat, allafeqarfimmit suliniummut normumik nutaamik ”Bussinik 

ingerlatsinerup kommunimit tiguneqarnera”-nik taaguuserlugu ilassutitut aningaasaliissutit katillugit 

7.866.900 DKK koruuninik aningaasartalimmik pilersitsisoqartariaqarpoq. 

 

Pitsaassutsi attatiinnarsinnaaniarlugu aammalu aserfallatsaaliinissamut aningaasartuutit 

sipaarutiginiarlugit, ukiut pingasut ingerlanerini bussit atornikut taarserneqarlutik, ukiut arfineq-

pingasukkaartumik nutaanik taarserneqartarnissaat naatsorsuutigineqassaaq. 

 

Pisinermut sillimmasiinissaq kommunip sillimmasiissutaanut nalunaarutigineqassaaq. 

 

Bussinik nutaanik marlunnik pisisoqareerpat, bussit pioreersut tuniniarneqassapput imaluunniit 

isaterneqassapput (bussit pioreersut kommunimit pisiarineqarnissai aalajangerneqassappat). Bussit 

tuneqqinneqarnerani aki minnerpaaffianiissasoq nalilerneqarpoq. 

 

Allaffeqarfiup naliliinera 

Bussinik marlunnik pioreersunik pisinissamut Ice Cube ApS-ip neqeroorutaa naleqquppoq. Bussilli qanoq 

issusaat naapertorlugu annertuumik aserfallatsaaliinermut aningaasartuuteqaratarsinnaavoq. 

 

Bussinut nutaanut marlunnut nassiussineq assartuineq ilanngullugu qaammatini arfineq-pingasut tikillugit 

sivisussuseqarpoq, taamaalillutillu ilassutitut aningaasaliissutit akuerineqassagaluarpata 2024-mi 

januaarip missaani ingerlalersinnaassallutik. Maniitsumut bussit Sisimiuni busserineqartunit naannerusut 

pissarsiarineqarsinnaapput. 

 

Bussinik inissiisarfimmik pilersitsinissaq pisariaqarpoq, pilersitsereernerullu kingorna kissassiinermut, 

aserfallatsaaliinermut bussinillu inissiisarfimmik ingerlatsinissamut annikinnerusumik ingerlatsinermut 

missingersuummik annikinnerusumik pisariaqartitsisoqassaaq. 

 

Innersuussut 

Allaffeqarfiup Teknikkimut ataatsimiititaliamut, Aningaasaqarnermut ataatsimiititaliamut kiisalu 

Kommunalbestyrelsimut akuereqqullugu innersuussutigaa: 

 

Katillugit 7.600.000 DKK koruuninik ilassutitut aningaasaliisoqassasoq, ”Aningaasaqarnermut 

allaffissornikkullu kingunerisinnaasai”-ni nassuiarneqartutut sanaartornermut suliniutitut nutaatut 

”Bussinik ingerlatsinermut pisiniarneq”-mik taaguuserlugu. 

563030800 Man ingerlatsineq teknikki, 0402025003 Bussit-nut ukiumut missingersuutaareersunut 2.255 

mio. koruuniusut 300.000 koruunimik qaffaavigineqassasut, kommunimiillu tiguneqareernerata kingorna 

bussinik ingerlatsinermut atorneqaannassallutik, atuisuniillu isertitat bussinik aquttunut tallimanut 

amerlassusiliinerup matussuserneqarnissaanut sulisoqarnermi aningaasartuutinut atorneqassallutik. 

Maannakkut entreprenørip bussinik aquttui 2023-mi juunip aallaqqaataannit atuutilersumik 

atorfinitsinneqarnissaanik neqeroorfigineqassasut. Atorfinitsitsinissamut neqeroorut 

atorneqassanngikkaluarpat imaluunniit ilaannakortumik atorneqassagaluarpat, bussinik aquttunut 

formandi ilanngullugu tallimanik atorfinitsitsisoqarnissaa allaffeqarfimmit isumagineqassaaq. 

Bussinut formandi ilanngullugu bussinik aquttut aaqqissuussaanikkut Sannavimmi atorfinitsinneqassasut, 

tassani bussinik aqutttunut formandip qaninnertut aqqusinilerisut formandia qullersarissallugu. 

 

 

Aalajangiineq 

 

1. Scania Busser A/S-imit RAL A/S-imiillu neqeroorutit naapertorlugit, bussit nutaat marluk 

assartorneqarneri ilanngullugit 3.800.000 DKK koruunit pisiarineqarnissaat 

akuersissutigineqarpoq. 

2. Bussinik nutaanngitsunik 221.900 kr-inillinnik pisinissaq akuersissutigineqanngilaq. 

Taamaattorli Sisimiuniik imaluunniit illoqarfik allamiik bussinik attartortoqarsinnaavoq, bussit 

nutaat pisiarineqartut tikinnissaata tungaanut.  

3. Bussinik ingerlatsisinnaanermut aquttunut biilit pisariaqarnissaat 300.000 DKK koruunit 

akuersissutigineqarput. 

4. Bussinut kommunillu atortuutaanut allanut biilinik inissiisarfik kiassagaasumut 5.500.000 DKK 

koruunit. Pisinissaq akuersissutigineqarpoq.  

 

 

 

Ilanngussaq 

2. Ice Cube ApS neqeroorutaa 

3. Scania Busser A/S neqeroorutaa 

Imm. 4.1 2022-imit 2026 tungaanut pilersaarusiornermi periusissiaq 
Journal nr. 
Tunuliaqutaq 

2022-mit 2026 tungaanut Pilersaarusiornermi periusissiassatut siunnersuut tusarniutigineqarnikuuvoq 

aammalu tusarniaanermi akissuteqaatit innuttaasullu siunnersuutaat qanoq ilanngutsinneqassanersut 

politikkikkut nalilerneqassalluni. 

 

Maleruagassatigut tunngavigisaq 

Pilersaarusiorneq aamma nunaminertat atorneqartarnerat pillugu Inatsisartut inatsisaat nr. 17, 17. 

novembari 2010-imeersoq naapertorlugu pilersaarusiornermi periusissiaq nutarterneqarpoq. 

 

Pissutsit atuuttut 

2022-mit 2026 tungaanut Pilersaarusiornermi periusissiassatut siunnersuut 06.12.2022-mit 01.03.2023 

tungaanut tusarniutigineqarpoq. Tusarniaanerup ingerlanerani tusarniaanermi akissuteqaatit aqqaneq-

marluk tiguneqarput, taakkunannga Imarsiornermut aqutsisoqarfik, Isumaginninnermut 

Naalakkersuisoqarfik aamma Ilinniartitaanermut Naalakkersuisoqarfik oqaaseqaatissaqaratik. 

Illuatungerisat tullinnguuttut tusarniaanermi akissuteqaatinik tunniussaqarnikuupput: 

1. Aningaasaqarnermut Naligiissitaanermullu Naalakkersuisoqarfik 

2. Inuinnartut 

3. Ineqarnermut Attaveqaqatigiinnermullu Naalakkersuisoqarfik 

4. Illersornissamut ministeriaqarfik - Illuutinik aqutsisoqarfik: 

5. Meeqqanut, Inuusuttunut Ilaqutariinnullu Naalakkersuisoqarfik 

6. Aalisarnermut Piniarnermullu Naalakkersuisoqarfik 

7. Inuinnartut 

8. Inuinnartut 

9. Inuinnartut 

Aammattaaq Maniitsumi Sisimiunilu marloriarluni innuttaasunik ataatsimiititsisoqarnikuuvoq, 

tassanittaaq 2022-mit 2026 tungaanut Pilersaarusiornermi periusissiamut innuttaasut kissaatinik 

oqaaseqaatinillu takkusaqarlutik. 
 

Atuilluartuunissakkut kingunerisinnaasai 

Tusarniaanermi akissuteqaatit 2022-mit 2026 tungaanut Pielrsaarusiornermut periusissiamik 

pilersitsinermut atatillugu oqartussaaqataanerup ingerlanerata ilaatut tiguneqarput. Innuttaasunik 

ataatsimiisitsinermi tusarniaanermi akissuteqaatit tiguneqarnikuusut siunnersuutillu 

saqqummiunneqartunut tamanut kommunalbestyrelsi isummerpat oqartussaaqataanermik ingerlatsineq 

nukittorsarneqassaaq taamaaliornikkullu 2022-mit 2026 tungaanut Pilersaarusiornermi periusissiassamut 

innuttaasut piginneqataassallutik. 

 

Aningaasaqarnikkut allaffissornikkullu kingunerisinnaasai 

Aningaasaqarnikkut kingunissaqanngilaq. 

 

Innersuutingineqartut piukkunneqartut: 

Maniitsoq 

 

 

1.1 ilanngunneqassaaq, 



Teknikkeqarnermut ataatsimiititaliap April-ip 5-ni 2023 ileqquusumik ataatsimiinnerani 03/2023 

Imaqarniliaq  

 

 

 

21 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

 

1.2, 3.1, 4.1, 7.1 aamma 10.9 ilanngunneqassanngillat  

 

7.3 KTI eqqaani Tech college 7.2-lu oqaasertaai ataqatingiisinneqassapput. 

 

10.2 Maniitsumi aqqusineeqqat pilersaarusiorneqarnissaa ilaassaaq 

 

10.3 Sisoraatinik timersornerlu pissutsit isikkamillu arsartarnermut pissutsit pitsaanerusussapput. 

Maniitsumi imaluunniit Sisimiuniippat sisorartarfiit arsaattarfiillu pitsaasuussapput. 

 

Sisimiut 

 

11.2 

Inissianik sanaartornissaq salliutinneqassaaq, Qeqqata kommunia tamaat inissinik sanaartornissamik 

salliutinneqassaaq. 

 

11.3 

Sisimiuni anartarfiit annittakkat atorunnaarsikkiartorneqassapput, massakkut Qeqqata Kommuniani 

pilersaarusiaq ingerlavoq.(Qeqqata Kommunia tamaat) Spildevandsplan eqqaaneqarsinnaavoq 

saqqummiunneqassasoq.  

 

11.4 

Havneselskab suliniutaavoq, taamaasilluni kommunimut isaatitsissutaanerulersinneqassalluni.  

 

 

11.5  

Qiviarfimmi inissianik allannguisinnaanermut / allanngortitsisinnaanermut periarfissaqassaaq. 

Ilaatinneqassanngilaq, 

Imm. 6.1 Maniitsumi Atuarfik Kilaaseeqqamik nutarsaanermut 2023-mi marsimi killiffimmut 

paasissutissiissut. 

 
Journal nr. B-33, suliniut 500032. 
 

Tunuliaqutaq 

Maniitsumi Atuarfik Kilaaseeqqamik nutarsaanermut Teknikkeqarnermut ataatsimiititaliaq aamma 

Ilinniartitaanermut ataatsimiititaliaq aqutsisoqatigiiupput. TA-p ataatsimiinnera kingullermi 2.3.2023 

malitsigisaanillu IA-p ataatsimiinnerata kingorna siunnersortit atuarfiup illutaanik 3D atorlugu 

uuttortaanikuupput maannakkullu qanoq issusaanik nalunaarsuileruttorlutik. Atuarfimmi atuisunik ulloq 

9.3 workshoppimik ingerlatsisoqarpoq. 

Una aqutsisoqatigiinnut paasissutissiineruvoq taakkulu oqaaseqaateqarnissaannut marsimut killiffimmut 

nassuiaataalluni. 

 

Maleruagassatigut tunngavigisaq 
Karseqarnermut naatsorsuuserinermullu malittarisassat. TA sanaartornermut immikkoortumut akisussaasuuvoq, IA-lu ilinniartitaanermut 

immikkoortumut akisussaasuulluni, Namminersorlutik Oqartussaniillu ataatsimut tapiissuteqarnikkut, atuarfinnik nutarterinissat kommunimut 

tunniunneqarluni. 

 

Pissutsit atuuttut 

Kujammut sammisumi quleriit pingajuanni silammut iikkani ruujorit aqqutaanni oqummik piiaaneq 

ingerlanneqarpoq. 

Quleriiaat siulliannut RT nalunaarusiaa tunngavigalugu silaannarissarfiit matoqqasut ammartiterlugit 

aammalu silaannarissarfiit nutaanik ikkussuinermik ilasillutik sanasut ingerlaleruttorput. Silaannarissarfik 

silammut silaannarissartoq pioreersoq salinneqassaaq tunniussinnaasaalu misilillugu 

pitsanngorsarneqassalluni. Sulineq una illuutinik nutarsaanermut aningaasaliissutit suliniut 500003 

atorlugu akilerneqassaaq. 

 

Atuarfiup atuarfimmit quleriit qiterlersaannut oqoqarsinnaaneranik illullu iluata silaannaanik 

misissuinissap immikkoortuata tullissaata suliarineqarnissaanut RT inniminneernikuuvaa, tassunga 

nalunaarusiaq suli tiguneqanngilaq. 

Ulloq 7.3 pilersaarusiorluni ataatsimiinneq nr. 2 ingerlanneqarpoq, tassannga imaqarniliaq ilanngussaq 1-

iuvoq. 

 

Suliffeqarfimmik siunnersortimik, allaffeqarfimmik atuarfimmillu atuisunik, tassalu atuartunik, 

angajoqqaanik ilinniartitsisunilu ulloq 9.3 workshoppertitsisoqarnikuuvoq. Inuit 38-42 peqataapput. 

Workshoppemi tassani illup qanoq issusaanik illullu iluani silaannaap misissuiffigineqarnerani 

inernerugallartunik ilalerlugu atuarfiup illutaanik pioreersumut 3D-nngorlugu ilusermik takutitsisoqarpoq. 

Nutarsaanissamut atuisut kissaataat suleqatigiiaani tallimani eqqartorneqarput saqqummiunneqarlutillu. 

Workshoppemiit imaqarniliaq peqataasullu oqaaserisaannut eqqaamasissiissutit ilanngussaq 2-mi 

allaqqapput. 

 

Atuilluartuunissakkut kingunerisinnaasai 

Atuarfimmi sulisunut atuartunullu pitsaasumik sulinermi avatangiisinik kommuni pilersitsippat 

atuilluartuunerussaaq. 

Aningaasaqarnikkut allaffissornikkullu kingunerisinnaasai 

Workshoppimi suli allamik workshoppertitsisoqarnissaanik sumiiffiup titartarneqarneranik 

tigussaanerusunik aammalu ulluinnarmi ualikkuunngitsumik kisianni arfininngornermi workshop 

ingerlanneqarnissaanik kissaammik takkuttoqarpoq. Tamanna tulluartumik maajip qiteqqunnerani 

siunnersuummik atugassamut titartagaagallartunik saqqummiinermut atatillugu pisinnaavoq. 

 

Workshoppemi atuarfiup nutarsarneqarnera pillugu atuarfiup atuisuinut paasissutissanik ajornanngitsumik 

pissarsiarineqarsinnaasut pillugit kissaateqartoqarpoq. Tamanna siusinnerusukkut atortut soorlu RT-

nalunaarusiaat, sanaartornissamut pilersaarut, atuarfimmik sanaartornermut ataatsimiititaliamit 

imaqarniliat aammalu Teknikkeqarnermut aamma Ilinniartitaanermut aatsimiititalianut suliamik 

saqqummiinerit nittartakkamut ilinerisigut pisinnaavoq. Paasissutissiisarfimmik oqaloqatigiinnerup 

kingorna kommunip nittartagaani iserfissap "Meeqqat atuarfii", Atuarfik Kilaaseeraq" ataani 

oqarasuaatinut allattorsimaffimmut iserfissatuulli ittumik Atuarfimmik nutarsaanermut iserfissamik 

pilersitsisoqarpoq.  Kingusinnerusukkut nutarterinermik suliniut pillugu atuarfimmut apeqqutigineqartut 

tassungalu akissuteqaatit iserfissami tassani ilineqarsinnaapput. Iserfissaq pilersinneqareerpat "Aula" 

aqqutigalugu atuarfimmi atuartunut tamanut, angajoqqaanut sulisunullu taanna pillugu atuarfik 

paasissutissiissaaq. 

 

Allaffeqarfiup naliliinera 
Kigutileriffik marsip naanerani ininut nutaanut atuinissamik akuersissummik pissarsinikuupput aammalu Pisiffiup tungaanut illup kimmut 

sammisortaata ini allermi kigutilerinermut iniunikuusunit apriili aallartinnerani nuunnissartik naatsorsuutigivaat, tamatuma kingorna atuarfiup 

atorsinnaasaanik sisamanik gruppertarfeqalissaaq marlunnillu perusuersartarfeqalerluni kiisalu toqqorsiviit mikisut marlussuit. 

 

Nutarsaalluni suliniut ingerlasoq pillugu paasissutissanik tamanik innuttaasut soqutiginnittut aallerfigisinnaasaannik kommunip nittartagaani 

iserfissamik ataatsimik pilersitsinermi, suliniummut pitsaanerusumik paasinnittoqalerlunilu piginneqataanermik misigisimasoqalissaaq, aammalu 

pilersaarusiornermut ingerlasumut isumassarsiassanik aamma isumassarsianik pitsaaasunik atuisut takkussaqarnissamut periarfissaqassaqalerlutik 

oqallittarfeqalissaaq. 

 

Teknikkeqarnermut Avatangiisinullu ingerlatsiviup kiisalu ilinniartitaanermut ingerlatsiviup 

innersuussutaat 

Allaffeqarfiup Teknikkeqarnermut ataatsimiititaliamut aammalu Ilinniartitaanermut ataatsimiititaliamut 

innersuussutigaa: 

 

Marsimi killiffik eqqartorneqassasoq, oqaaseqarfigineqassasoq tusaatissatullu tiguneqassassoq,  

  

 

Aalajangiineq 

 

Paasissutissiissut, tusaatissatut tinguneqarpoq. 

 

Ilanngussaq: 

Ilanngussaq 1: Suliniummik aallartisaalluni ataatsimiinnermit imaqarniliaq 16.1.2023-meersoq 

Ilanngussaq 2: Workshoppemit imaqarniliaq saqqummiussallu 9.3.2023-meersoq. 

  



Teknikkeqarnermut ataatsimiititaliap April-ip 5-ni 2023 ileqquusumik ataatsimiinnerani 03/2023 

Imaqarniliaq  

 

 

 

24 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Imm. 6.2 Paasissutissiissut - Maniitsumi Sissamut 

piginneqatigiilluni inissiaatileqatigiinni aputaajaasarneq. 

Journal nr. 23.02.17 
 

Tunuliaqutaq 

Maniitsumi Sissamut tungaanut aqqusinermik aputaajaasarneq siorarterisarnerlu pillugit 

Piginneqatigiilluni Inissiaatileqatigiit Sissamumit saaffiginnissummik allaffeqarfik tigusaqarnikuuvoq. 

Ilanngussaq 1 takuneqarsinnaavoq. 

Kommunimi aputaajaasarnermut maleruaqqusaq Kommunalbestyrelsip 23.06.2022 ataatsimiinnerani 

akuersissutigineqarpoq.  

 

Maleruagassatigut tunngavigisaq 

Pilersaarusiorneq aamma nunaminertat atorneqartarnerat pillugit Inatsisartut inatsisaat nr. 17, 17. 

november 2010-meersoq 

 

Sanaartorfissagissaaneq, pisortat kuuffeqarfinnut aqqusersuutaat aamma pisortat aqqusiniutaat pillugit 

Inatsisartut inatsisaat nr. 16, 17. november 2010-imeersoq. 

Kalaallit Nunaani sanaartornermut malittarisassat 2006-imeersoq. § 4 imm. 3 

 

Qeqqata Kommuniani Aputaajaasarnermut aamma aqqusinernik, majuartarfinnik pisuinnaallu 

aqqutaannik tamanut atugassianut maleruaqqusaq. 

 Qeqqata Kommunalbestyrelsianit 23. juni 2022 akuersissutigineqartoq. 

 

Pissutsit atuuttut 

Piginneqatigiilluni Inissiaatileqatigiit Sissamut aqquserngup appakaaffiup aputaajarneqartarnera 

kommunimit isumagineqarsinnaanersoq, piginneqatigiilluni inissiaatileqatigiiffimmi najugaqartumit 

2014-imi apeqquteqaammik allaffeqarfik tigusaqarnikuuvoq. 

Maniitsumi Teknikkeqarnermut Avatangiisinullu pisortaasimasoq atsiortuulluni saaffiginnissummut 

akissuteqarnikuuvoq, ilanngussaq 2 takuneqarsinnaavoq, ilaatigut akissuteqaammi ima 

allassimasoqarluni: 

”Sanaartorfissagissaaneq, pisortat kuuffeqarfinnut aqqusersuutaat aamma pisortat aqqusiniutaat pillugit 

Inatsisartut inatsisaat nr. 16, 17. november 2010-imeersumi § 11 naapertorlugu, sanaartorfissagissaaneq 

namminersortunit naammassillugu sanaartorfissagissarneqarsimasuni ingerlatsinerit ilaat pisortanit 

tiguneqarsinnaapput. Ungusiviup piginneqatigiillunilu inissiaatileqatigit akornanni aqquserngup 

appakaaffiup ingerlanneqarnera, matumani siorarterineq aputaajaanerlu ilanngullugit, Qeqqata 

Kommunianit tiguneqannginnerani, aqqusineq naammassineqarsimassaaq, tassa asfaltimik 

qallerneqarsimassaaq. Asfalterineq piginneqatigiilluni inissiaatileqatigiiffimmit nammineq 

akilerneqassaaq.” 

Tamanna piginneqatigiilluni inissiaatileqatigiiffimmit neriorsuutitut paasineqarsimavoq aqqusinerlu 

asfaltimik qallertinneqarluni. Tamatumalu kingorna, naak piginneqatigiilluni inissiaatileqatigiiffimmit 

asfaltimik qalliisoqarnerata kingorna ingerlatsinerup tiguneqarnissaanut kommunalbestyrelsimit 

akuerisamik isumaqatigiissuteqanngikkaluartoq, appakaaffiup biilinillu inissiisarfiup 

aputaajarneqartarnera kommunimit ingerlanneqarpoq. 

Aputaajaasarnermut maleruaqqusap akuersissutigineqarnerata kingorna Sissamut appakaaffik 

namminersortunit pigineqartup aputaajartarnera unitsinneqarpoq, tamannalu piginneqatigiilluni 

inissiaatileqatigiiffimmit maalaaruteqarnermik kinguneqarpoq, ilanngussaq 1. 

Kingorna allakkiaq ilanngussaq 3 allaffeqarfimmut nassiunneqarpoq, suliallu allaffeqarfimmit 

misissorneqarnerani, ukiuunerata sinnerani aputaajaasarneq kommunimit isumagineqartassasoq 

piginneqatigiilluni inissiaatileqatigiiffimmut neriorsuutigineqarpoq. 

 

Maanna suliaq allaffeqarfimmit misissorneqareerpoq. Allaffeqarfimmit piginneqatigiilluni 

inissiaatileqatigiiffik Sissamut maanna paasissutisseereerpoq, piginneqatigiilluni inissiaatileqatigiit 

innuttaasullu allat assigalugit, nammineq nunaminertamik atugassinneqarsimasutuulli aqquserngit 

appakaaffinnik ingerlatsinermik isumaginninnissamut akisussaasuusut. Taamaalillunilu ukiuunerata 

kingorna aqquserngup appakaaffiusup aputaajarneqartarnera kommunimit isumagineqartarunnaassaaq. 

 

Piginneqatigiilluni inissiaatileqatigiiffik Isikkivimmi najugaqartumit oqaasiinnakkut sapaatip akunnera 

10-mi apeqquteqartoqarpoq, tassani Sissamumi aputaajaasarneq kommunimit isumagineqartarpat taava 

aamma immikkoortuminni kommunip aputaajaasarneq tigusinnaaneraat apeqqutigineqarluni. 

 

Maniitsumi piginneqatigiilluni inissiaatileqatigiit arfinillit missaaniipput Sisimiunilu 15-it missaaniillutik. 

 

Atuilluartuunissakkut kingunerisinnaasai 

Nunaminertanik namminersortunut atugassiissutigineqarsimasuni, imaappoq allat akisussaaffeqarfiini 

kommuni aputaajaasalissappat atuilluartuunerunngilaq, tamannami innuttaasunut soorlu INI A/S 

aqqutigalugu ineqartunut, inigisamut akiliuteqartarnermigut aputaajaasarnermik akiliuteqartartunut 

immikkoortitsinerussammat. 

 

Aningaasaqarnikkut allaffissornikkullu kingunerisinnaasai 

Nunaminertani namminersortunut atugassiissutigineqarsimasuni aputaajaasarneq kommunimit 

tiguneqarnissaa aalajangerneqassappat, tamanna piginneqatigiilluni inissiaatileqatigiinnut aammalu 

inissianik piginnittutut peqatigiiffinnut kiisalu inissianit immikkoortortanit Ini-mit allaffissornikkut 

ingerlanneqartunit immikkoortuminnik kommuni aputaajaasarnissaannut piumasaqaateqarnerminnut 

issuaanermut  tunngaviliinissamik periarfissiissaaq. Tamanna aputaajaanermut atortunut 

aningaasaliinissamut aningaasat annertussusissaatut ilisimaneqanngitsunik ilassutitut aningaasaliinissamik 

pisariaqartitsilissaaq, aammalu illoqarfinni marluusuni aputaajaatinik ingerlatsisussanut nivaattamillu 

aputaajaasussanut sulisut amerlinissaannut tamannalu ukiumut aputaajaasarnermut missingersuutinik 

qaffariaateqartitsinermik kinguneqassalluni. 

 

Allaffeqarfiup naliliinera 

Maannakkut suliffimmi pissutsit atortullu atuutsillugit, kommunimi sannavik akisussaaffinnik 

arlaqarnerusunik tigusinissaminut sulisussaqanngilaq. 

Piginneqatigiilluni inissiaatileqatigiit aqqusernganik aputaajaasarneq ingerlatiinnarneqarnissaa 

kommunimit toqqarneqassappat, tamanna kommunimi tamarmi piginneqatigiilluni inissiaatileqatigiinnut 

aammalu inissianik piginnittutut peqatigiiffinnut asfaltikkamik aqqusinilinnut, aqqusinerminnik biilinillu 

inissiiarfiit aputaajarneqartarnissaannut aserfallatsaalineqartarnissaannullu piumasaqaateqarnissaannut 

issuaanermut tunngaviliinissamik periarfissinneqassapput. 

Sanaartorfissagissaanermut inatsit 17.11.2010-meersoq naapertorlugu, aqqusineq tamanit atugassiaasoq 

kommunimit aqunneqartuuppat, aqquserngup ingerlanneqarneranut kommuni aqqusineqarnermut 

oqartussaasuuvoq akisussaasuullunilu. Immikkut isumaqatigiissutitaqanngitsumik aqquserngitut biilinullu 

inissiisarfittut nunaminertamik atugassiissutigineqartunut kommuni aputaajaaneq ajorpoq. 

Allaffeqarfiup naliliinerivaa, sanaartorfissagissaanermut inatsit aammalu kommunip qanittukkut 

aputaajaasarneq pillugu maleruaqqusaq akuersissutigisaa naapertorlugit peqatigiiffiit iluminni 

aqqusernginut kommuni oqartussaasinnaanngitsoq, taamaalillunilu nunaminertat peqatigiiffinnut 

atugassiissutigineqartunik tigusisinnaanatik. Aqquserngup ingerlanneqarnera kommunimit 

tiguneqarnissaanik ersarissumik aamma nalunaaruteqanngilaq, tamannalu pissappat 

sanaartorfissagissaanermut inatsit naapertorlugu Kommunalbestyrelsimut isumaqatigiissutigineqarlunilu 

akuersissutigineqarsimassaaq. 

 

Innersuussut 

Teknikkeqarnermut Avatangiisinullu immikkoortortap Teknikkeqarnermut  ataatsimiititaliamut 

innersuussutigaa 

- Paasissutissiissut tusaatissatut tiguneqassasoq. 

 

 

Aalajangiineq 

 

Paasissutissiissut tusaatissatut tinguneqarpoq. 

 

Ilanngussaq 

4. Illuutileqatigiit Sissamut saaffiginnissutaat. 

5. Kommunep 2014-imi allakkiarisimasaa. 

6. Illuutileqatigiinnut kommunip allakkiaa ulloq 29.03.2023-imeersoq. 

Imm. 08 Tamalaat 

 

Nukaaraq, Kangaamiut: 

Namminersorlutik oqartussat inuusuttut najugassaattut taaneqartut inissiat, B-221-ikup toqqaviani 

sanasoqarnissaa nunaqarfimmit innersuussutigineqarpoq. Tamanna KPT-mut naapertuunnersoq 

qulakkeerneqassaaq.  

 

 

 


